
Viðvíkjandi málinum um lógarheimildirnar hjá Húsalánsgrunninum at keypa fastognir

Landsstýrismálanevndin hevur á fundi í gjár gjørt av at halda fast við sína fyribilsniðurstøðu í omanfyrinevnda máli. Fyribilsniðurstøða nevndarinnar varð fráboðað landsstýrismanninum í familju- og heilsumálum við skrivi, dagfest 5. desember 2002. 

Landsstýrismálanevndin hevur við skrivi frá landsstýrismanninum í familju- og heilsumálum, dagfest 17. desember 2002, fingið viðmerkingar til fyribilsniðurstøðu sína í málinum. Landsstýrismaðurin er ósamdur við landsstýrismálanevndini í, at hann møguliga kundi havt røkt eftirlitsskyldu sína betur. 

Sum sæst av uppritinum frá skrivaranum í landsstýrismálanevndini, dagfest 8. januar 2003, leggur landsstýrismaðurin í familju- og heilsumálum upp til eina politiska loysn á málinum. 

Landsstýrismálanevndin kann í sínum arbeiði ikki taka støðu til politiskar spurningar ella viðurskifti.

Hóast endalig avgerð ikki er tikin um, hvussu málið skal avgreiðast, ásannar landsstýrismálanevndin, at hon ikki fær gjørt meira við hetta málið.

N.v.

Heini O. Heinesen

